
Comisiynwyd Adolygiad Ymarfer Oedolion Cryno gan BD
CaF yn unol â chanllawiau Deddf Gwasanaethau
Cymdeithasol a Llesiant (Cymru) 2014 ar gyfer
Adolygiadau Ymarfer Oedolion Amlasiantaethol.

Roedd B yn ddyn 18 oed a’r gred oedd ei fod mewn perygl
o ecsbloetiaeth droseddol ac yn gysylltiedig â’r troseddau
o fod ym meddiant arfau a delio cyffuriau. Roedd wedi
cael ei arestio ag arfau yn ei feddiant a bu symiau mawr o
arian parod yn ei feddiant pan gafodd ei arestio’n
flaenorol. Cafwyd hyd iddo wedi ei drywanu’n farw 2
wythnos ar ôl ei ben-blwydd yn 18 oed.

Bu diffyg cyfarfodydd amlasiantaethol i gynorthwyo
gyda chynllunio diogelwch neu weithgareddau
strwythuredig i'w helpu i ddatgysylltu o fyd troseddu.
Mae'n ymddangos bod ei oedran yn un o'r ffactorau a
gyfrannodd at fethiant asiantaethau i gynllunio’n
gydlynol. Collwyd cyfleoedd i ymgysylltu ag ef a'i deulu
drwy Gynllun Gofal a Chymorth i Blentyn Mewn Angen,
a chollwyd cyfle i sicrhau bod atgyfeiriad yn cael ei
wneud i Ymddiriedaeth St Giles (elusen sy'n helpu i
ddargyfeirio pobl ifanc o droseddu cyfundrefnol).

Nodwyd y meysydd allweddol canlynol o ddysgu
sefydliadol yn yr adolygiad:

• Colli cyfleoedd i rannu gwybodaeth amlasiantaethol.
• Cadw cofnodion a dogfennau.
• Hygyrchedd cyngor a gwybodaeth i bobl ifanc a'u

rhieni/gofalwyr ar droseddu cyfundrefnol a
chamfanteisio troseddol.

• Cyfleoedd hyfforddi amlasiantaethol.
• Y Cyfnod Pontio o Wasanaethau Plant i Wasanaethau

Oedolion
• Gweithio gyda rhieni/gofalwyr gyda llai o Saesneg.
• Y Gwasanaeth Cyfiawnder Ieuenctid ac aseinio

achosion pan fydd swyddogion yn absennol.

Argymhellion ar gyfer 
Gwella Systemau ac 

Ymarfer  
Gwnaed 12 o argymhellion o'r meysydd dysgu sefydliadol
allweddol:

1. Mae angen bodloni Bwrdd Diogelu Caerdydd a'r Fro
bod yr holl asiantaethau’n ymwybodol o sut i adnabod
camfanteisio a'r llwybr / mecanwaith atgyfeirio priodol i
sicrhau bod cyfarfodydd amlasiantaethol (MASM) yn cael
eu cynnal. Byddai hyn yn cynnwys y gweithwyr proffesiynol
priodol hefyd yn bresennol yn y Cyfarfodydd Diogelu
Amlasiantaethol, sydd wedi'u hyfforddi a'u harfogi i
gynllunio gofal o gwmpas lleihau'r risg o gamfanteisio i
blant.

2. Collodd B gyfle i ymgysylltu ag Ymddiriedolaeth St Giles
oherwydd ymddengys bod dryswch ynglŷn â phwy ddylai
fod wedi cyfeirio B at yr elusen honno. Rhaid i Gynlluniau
Gofal a Chymorth effeithiol gael canlyniadau clir gyda
chamau gweithredu â therfynau amser wedi’u haseinio i
weithwyr proffesiynol dynodedig. Dylai Bwrdd Diogelu
Caerdydd a'r Fro fod yn sicr bod yr holl Gynlluniau Gofal a
Chymorth yn cael eu rheoli a'u hadolygu'n briodol.

3. Dylai'r Cynllun Gofal a Chymorth i B fod wedi cael ei
drosglwyddo i weithiwr cymdeithasol arall ar ôl i weithiwr
cymdeithasol asiantaeth adael. Ddigwyddodd hynny ddim.
Mae angen goruchwyliaeth reoli fwy cadarn o unrhyw
deuluoedd sydd heb eu dyrannu ac mae angen i systemau
fod ar waith i sicrhau bod cysylltiad yn parhau gyda’r
teuluoedd hynny neu bydd effeithiau niweidiol ar blant a’u
teuluoedd.

4. Dylid atgoffa ymarferwyr o’r holl asiantaethau o
bwysigrwydd cadw cofnodion cywir gan gynnwys gwneud
penderfyniadau rheoli.

5. Codwyd pryderon yn y Digwyddiad Dysgu am gadw
gweithwyr cymdeithasol, a'r orddibyniaeth ar staff
asiantaeth sy'n gallu gadael swyddi yn ddirybudd, sy’n
gallu creu bylchau yn y ddarpariaeth ar gyfer plant a phobl
ifanc sy'n agored i niwed. Mae angen i Fwrdd Diogelu
Caerdydd a'r Fro roi sicrwydd y bydd ymateb cadarn i
heriau sy'n gysylltiedig â'r broses cadw a recriwtio, gyda
gwydnwch a chyda risgiau'n cael eu hamlygu i Lywodraeth
Cymru.

6. Ar hyn o bryd nid oes llawer o gynnwys ar wefan Bwrdd
Diogelu Rhanbarthol Caerdydd a'r Fro ar lwybrau cymorth
ar gyfer plant a phobl ifanc a'u gofalwyr o ran
camfanteisio troseddol. Mae angen i'r Bwrdd sicrhau ei
fod yn rhoi cyhoeddusrwydd effeithiol i adnoddau a
chymorth i bobl ifanc a'u gofalwyr ynghylch sut a ble y
gallan nhw gael cymorth a chyngor o ran camfanteisio
troseddol a throseddu cyfundrefnol. Roedd cyfranogwyr y
Digwyddiad Dysgu hefyd yn lleisio bod angen cynnig
cyngor a chymorth drwy lwyfannau cyfryngau
cymdeithasol eraill.

7. Amlygodd gweithwyr proffesiynol yn y digwyddiad
dysgu fod digwyddiadau hyfforddi amlasiantaethol yn
cefnogi arferion gweithio llai ynysig ac y byddai'n helpu i
wella ansawdd eu hadroddiadau diogelu. Dylai Bwrdd
Diogelu Caerdydd a'r Fro sicrhau bod digwyddiadau
hyfforddiant diogelu amlasiantaethol ar gael i staff. Lle
mae hyfforddiant amlasiantaethol yn cael ei gynnig yn y
rhanbarth, mae angen pwysleisio pwysigrwydd
digwyddiadau o'r fath i reolwyr er mwyn sicrhau bod staff
yn cael eu rhyddhau i fod yn bresennol.

8. Mae matrics hyfforddiant camfanteisio sydd newydd ei
ddatblygu yn rhoi cyfleoedd pwrpasol i staff uwchsgilio yn
y maes hwn. Dylai Bwrdd Diogelu Caerdydd a'r Fro sicrhau
bod y matrics hwn wedi ei rannu ag asiantaethau er mwyn
galluogi asiantaethau unigol i adnabod staff sydd angen
mynd ar hyfforddiant.

9. Nodwyd yn y digwyddiad dysgu yr heriau wrth
drosglwyddo o wasanaethau diogelu plant i wasanaethau
diogelu oedolion. Mae’r perygl o gamfanteisio’n parhau i
fodoli i bobl ifanc ar droi’n 18 oed, ond mae llai o
gyfleoedd i gysylltu â nhw. Dylai Bwrdd Diogelu Caerdydd
a'r Fro sicrhau bod yna ddull amlasiantaethol effeithiol o

10. Codwyd pryderon y byddai brawd neu chwaer B yn aml
yn cyfieithu i rieni B. Gallai hyn fod wedi arwain at rieni B
ddim yn cymryd rhan lawn a rhoi gwybod am drafferthion B.
Ni chysylltwyd â rhieni B hefyd gan weithiwr y Gwasanaeth
Cyfiawnder Ieuenctid a ysgrifennodd yr Adroddiad Cyn
Dedfrydu. Dylid cynnal adolygiad o'r defnydd o
wasanaethau cyfieithu gan Wasanaethau Cymdeithasol
Caerdydd.

11. Mynegodd B bryderon am ei ddiogelwch ei hun mewn
cyfweliad adroddiad cyn dedfrydu a doedd dim
dogfennaeth i ddangos bod adroddiad diogelu wedi'i
wneud. Mae angen i'r Gwasanaeth Cyfiawnder Ieuenctid roi
sicrwydd pellach bod adroddiadau diogelu perthnasol yn
cael eu gwneud os yw pryderon diogelu yn cael eu codi
mewn unrhyw ryngweithiadau â phobl ifanc.

12. Sicrhawyd y panel fod gwaith yn mynd rhagddo o fewn
Heddlu De Cymru i wella'r ymateb i Gamfanteisio’n
Droseddol ar Blant. Dylid rhoi diweddariad cynnydd ar y
gwaith hwn i'r Bwrdd Diogelu o fewn 6 mis.

